
SHQIPERI

PERMBLEDHJE

Ky punim synon té veré né dukje rolin qé
shkolla e larté né Shqipéri duhet té luajé né
edukimin qytetar té té rinjve me ndjenjén e
pérgjegjésisé dhe té veprimit shoqéror. Pasi
shpjegon modelin edukues qé ka mbizotéruar
né shogériné shqiptare dhe véshtirésité pér ta
ndryshuar até pas viteve '90, studimi pérqendro-
het né analizén e njé pyetsori té plotésuar nga 56
studenté qé kryejné studimet né Universitetin
Politeknik té Tiranés dhe né Universitetin e Ti-
ranés si dhe né disa pérfundime té nxjerra nga
pérvoja e mésimdhénies sé léndés “Kulturé Ev-
ropiane”. Hipoteza qé duam té vértetojmé éshté
se vetém népérmjet njé edukimi ndryshe shkolla
mund t'u pérgjigjet zhvillimeve té sotme dhe t&
ardhme té shoqérisé. Pa pretenduar té jeté shter-
ues punimi hulumton pér njé t& mésuar aktiv e
bashképunues ndaj dijes si dhe larmisé sé kénd-
véshtrimeve gé mund t'u edukohen té rinjve pér
ti shdérruar ata né qytetaré t&é angazhuar.

Fjalét kyce: Reformé, politika edukimi, gjy-
kim kritik, géndrim bashképunues, hapésiré
edukuese.

ABSTRACT
This paper aims at highlighting the role that

higher education in Albania should play in the
civic education of the youth with the sense of
social responsibility and action. After having ex-
plained the education model which prevailed in
the Albanian society and the difficulties to change
it after the "90-s, the study focuses on the analysis
of a questionnaire filled in by 56 students of the
Polytechnic University of Tirana and University
of Tirana and some conclusions drawn as a re-
sult of the experience of teaching the “European
Culture” course. The hypothesis we would like
to confirm is that school could respond to the
current and future changes of the society only
through an education differently. Not claiming
to be exhaustive, the paper researches on active
and collaborative knowledge learning and range
of viewpoints that can be taught to young people
to transform them into involved citizens.

HyYRJE

Ndryshimet e kryera né fushén e arsimit né
vendet e Bashkimit Evropian kané nxjerré né
plan té paré pérsosjen e sistemit arsimor pér t'u
pérgjigjur sa mé miré nevojave té zhvillimit sho-
qéror si dhe pérafrimin me njéri-fjetrin pér vénien
né zbatim té pérvojave mé té mira qé qarkullojné
né téré hapésirén evropiane.

Edhe universitetet shqiptare jané pérfshiré
né kété proces dhe kané shénuar arritje té duk-
shme né fushén e kurrikulave, né masivizimin e
shkollés sé larté dhe né angazhimin profesional e
qytetar té personelit akademik.

I konceptuar si njé shérbim shogéror sistemi ar-
individualitetin dhe aftésité e gjithésecilit pér tu
integruar sa mé natyrshém né shoqéri. Si i tille
ai duhet jo vetém t'i formojé profesionalisht, por
edhe t'i edukojé té rinjté se si té zhvillojné anén
shpirtérore té jetés né marrédhéniet me tjetrin
me qéllim qé ata té formohen edhe si gytetaré
aktivé. Ndérvartésia e kétyre funksioneve éshté
jetike pér veté sistemin sepse, si¢ shprehet Con-
dorcet: “Qytetari nuk éshté i liré nése nuk éshté
i arsimuar” (1). Sa ka arritur shkolla né Shqipéri
veganérisht universiteti ta realizojé njé mision t&
tillé? Nése ndryshimi i programeve e ka refor-
muar pérmbajtjen e dijes duke e lidhur até mé
shumé me nevojat e shoqérisé, shumé pak éshté
béré né drejtim té edukimit qytetar si pasuri e
marrédhénieve ndérindividuale dhe zhvillim
personal. Premisa nga e cila nisemi éshté se edu-
kimi qytetar nuk mund té kufizohet vetém né pér-
fshirjen né kurrikula té disa léndéve shoqgérore. Ai
realizohet duke edukuar aftési e géndrime té reja
né ményrén e marrjes sé dijes né térési. Kjo do té
thoté se mésimi nuk mund té zhvillohet mé sipas
parimit té pérvetésimit pasiv té nocioneve, por né
funksion té nevojés pér té mésuar si t& mésosh né
ményré té pérgjithshme dhe konkrete.

Pér kéte géllim ky punim éshté bazuar jo
vetém né shqyrtimin e gjendjes sé edukimit
qytetar né universitete, por edhe né pérfshirjen e
kétij té fundit né mésimdhénien e léndés “Kulturé
Evropiane”. Pérvoja e pérftuar tregon se ndry-
shimi i pedagogjisé s¢ mésimdhénies con né njé
pérvetésim aktiv e té géndrueshém té dijes si dhe
né njé zhvillim té gjithanshém té personalitetit t&
rinjve duke i pérgatitur ata qé né shkollé pér sfi-
dat qé i presin né jetén shogérore.

1. ANALIZA DHE VEZHGIME
Pér té hetuar gjendjen e edukimit qytetar né
universitete studimi éshté bazuar né interpre-

timin e njé pyetsori rezultatet e té cilit jané testuar
né mésimdhénien e léndés “Kulturé Evropiane”
me géllim qé propozimet té jené sa mé konkrete.

1.1. Analiza e pyetsorit

56 studenté gé ndignin studimet né vitin e
treté né Universitetin Politeknik t& Tiranés dhe
né vitin e dyté né Universitetin e Tiranés morén
pjesé né plotésimin e pyetsorit. Ky i fundit u ndér-
tua me 14 pyetje gjysém té hapura dhe pérbéhej
nga dy pjesé. Né té parén kérkohej mendimi i
studentéve mbi ané té edukimit si konceptimi i
marrédhénieve me té tjerét, raporti midis edu-
kimit profesional dhe atij té pérgjithshém, midis
sé drejtés dhe detyrés si dhe roli i vlerave né sho-
qériné shqiptare. Né té dytén, u kérkua té jepnin
mendimin mbi progesin e mésimdhénies, mbi
marrédhéniet pedagog-student, mbi ményrén e
pérvetésimit té dijes, raportin teori/ praktiké, rolin
e punés né grup dhe pritshmériné ndaj shkollés.
Jemi té ndérgjegjshém se ky pyetsor mbart edhe
kufizime pér faktin se né mjaft raste studentét
jané pérgjigjur duke pasur parasysh se si duhet té
jené gjérat dhe jo se si jané né té vérteté.

Studenti tipik qé ne zgjodhém i pérket ciklit t&
paré té studimeve, ka zhvilluar léndé shogérore
dhe ka njé pérvojé universitare (viti I1/1II).

Né interpretimin e t& dhénave éshté mbajtur
parasysh denduria tematike e t& dhénave. Pye-
tjes nése léndét shogérore jané té domosdoshme pér
formimin e tyre ata i jané pérgjigjur pozitivisht.
Vetém 3 prej tyre mendojné se 1éndé té tilla jané
larg profilit té tyre inxhinierik dhe se nuk kané
lidhje me degén gé studjojné.

NEé besimin e tyre ndaj vlerave t& shoqérisé ku
jetojné, ata shprehen té shqetésuar pér faktin se
jetojné né njé mjedis ku ka njé dyzim vlerash, se
po shkojné “drejt njé hipokrizie masive ku mbi-
zotéron génjeshtra, injoranca e agresiviteti”.

Né marrédhéniet pedagog-student ata theksojné
se pérgjegjésia éshté e dyanshme. Nga njéra ané,
pedagogét duhet té jené mé kérkues, mé bash-
képunues dhe duhet t'i nxisin studentét té shpre-
hen lirshém né klasé. “Mé pak ofendime e mé shumé
respekt pér studentin” shprehet njéri prej tyre.

Pérsa i pérket mésimdhénies ata shprehen se

mésimi éshté shumé abstrakt, se léndét shihen
mé tepér né aspektin teorik sesa né até praktik.

Ata e vlerésojné punén né grupe: “éshté eksplo-
ruese, njeh aftésité e tua duke u krahasuar me té
tjerét, méson té ndash detyrat e t& bésh léshime
reciproke” - shprehet njéra nga anketueset. Né
fakt, ajo pérdoret fare pak né progesin mésimor.

Njé drejtim tjetér ku ata ndjejné se mund té
marrin pjesé jané veprimtarité shkollore e jashtéshko-
llore. Ata ndjehen té ménjanuar nga ¢do akt ven-
dimmarrjeje né universitet dhe do té pélgenin mé
shumé shkémbime kulturore brenda dhe jashté ven-
dit. Njéra prej tyre madje déshiron té jeté pjesétare
e Unicef-it pér té ndihmuar njerézit né nevojé.

1.2. Vézhgime né klasé

Nisur nga ideja se ndryshimi duhet filluar
nga vetja u pérpogém gé vérejtjet e studentéve
t'i reflektonim né mésimdhénien e léndés “Kul-
turé evropiane”. Organizimi i saj u bazua né njé
komunikim ndérveprues ku u kombinua pérvoja e
studentéve me shpjegimin e pedagogut. Kryerja
e njé pune kérkimore né grup si dhe pérfshirja e
studentéve né vlerésim ishin elementé té rinj qé
iu shtuan programit.

Puna né grup synonte bashképunimin e stu-
dentéve pér arritjen e objektivave té pérbash-
kéta. Nga njézet tema mbi edukimin qytetar mé
té parapélqyerat ishin: “Edukimi fetar”, “Zgjidhja
e konflikteve” dhe ”Qytetaria evropiane”. Figura e
méposhtme pasqyron shkallén e pérzgjedhjes sé
tematikés sé propozuar:

Figura 1. Pérzgjedhja e temave né pérqindje

Edukimi fetar éshté paré né prizmin e vlerave
gé ne pércojmé si komb, por edhe si shqetésim i
nisjes sé konflikteve né boté. Zgjidhja e konflik-
teve i ka térhequr pér faktin se intoleranca vazh-

don té jeté faktor mbizotérues i jetés shqiptare.
“Pérshtatja me mendimin ndryshe éshté shumé
e véshtiré - shprehen ata duke vazhduar se -
njohja me konfliktet do té na japé njé ide mbi pa-
sojat qé ato sjellin”. Ndérsa qytetaria evropiane
shihet mé tepér si njé ideal zhvillimi e integrimi.
Jané ngérthyer késhtu né ményré té natyrshme
njé vleré, njé problem dhe njé ideal.

Pér sa i pérket vlerésimit u ndoq metoda e pjesé-
marrjes se studentéve né vendimmarrje. Késhtu
u vendos me marréveshje qé detyra e kursit t&
zinte vetém 10% té vlerésimit pérfundimtar.

Konceptimi ndryshe i orés sé mésimit i dha
asaj mé shumé dinamizém, zgjoi njé debat té forté
mes studentéve, por i béri mé té kujdesshém né
zgjedhjen e fjalés dhe argumentit. Nga ana tjetér,
u vuné re etiketime té studentéve qé merrnin
pjesé gjallérisht né debat, njé reagim pér¢gmues
i forté ndaj vajzave kur mbronin rolin e tyre né
klasé apo dhe njé géndrim tallés ndaj mendimit
ndryshe té tjetrit.

Dubhet theksuar se mésimdhénie té tilla jo
gjithmoné rezultojné pozitive, por ato jané fryt-
dhénése pér té dyja palét sepse jané né kérkim
té metodave té reja pér pérvetésimin e dijes dhe
gjetjes sé njé mirékuptimi reciprok. Pér kété ar-
sye ato duhet té nxiten pér té krijuar njé klimé mé
bashképunuese né klasé duke thyer steriotipin se
studenti nuk di asgjé dhe duhet ta ulé kokén e t&
mésojé dhe se pedagogu di gjithcka dhe ka gjith-
moné té drejté.

2. INTERPRETIME DHE PERFUNDIME

Pér té analizuar né ményré sa mé té ploté du-
kuriné e edukimit qytetar éshté parapélqyer njé
ndérthurje e analizés historike me até bashkéko-
hore.

Zhvillimi historik i sistemit arsimor né Shqi-
péri pérshkohet nga pérpjekjet pér mésimin e
gjuhés shgipe dhe pérhapjen e dijes. Por dihet se
edukimi me kulturat e huaja ka qené tipari kryesor i
formimit té intelektualéve shqiptaré pavarésisht
se dijet e tyre i kané véné né shérbim té ruajtjes
dhe pérhapjes sé kulturés kombétare (3).

Mbas Luftés sé dyté botérore njé nga meritat
e arsimit shqiptar éshté ulja e shkallés sé analfabe-

tizmit. Né vitet ‘50 té ndikuar nga modeli so-
vjetik kemi njé sistem t&é ploté arsimor té ndaré
né stade. Vecori e edukimit né arsimin e larté té
késaj periudhe, krahas anéve pozitive si pérhap-
ja e dijes shkencore dhe njesimi i gjuhés letrare shqi-
pe, mbetet ideologjizimi dhe hermetizimi i dijes dhe
edukimit.

Me zhvillimet demokratike qé ndodhén pas
viteve 90 arsimi i larté filloi té rimékémbet.
Njé nga elementet qytetare té késaj periudhe
jané binjakézimet e shkollave shqiptare me ato t&
vendeve té tjera (4).

Si rrjedhojé e pérfshirjes sé sistemit té ar-
simit shqiptar né “Zonén evropiane té arsimit
té larte” dhe firmosjen e dokumentit pér zba-
timin e progesit té Bolonjés, mjaft [éndé shogérore
filluan té pérfshihen né programet e shkollave
té larta. Por problemet e edukimit u trajtuan
kryesisht né fushén e edukimit népérmjet njohjes
dhe jo edukimit térésor té studentit. Ndaj dhe
edukimi me njé qytetari demokratike duhet té
synojé krijimin e kushteve té domosdoshme
pér krijimin e njé hapésire té vérteté edukuese né
shkollat e larta.

Kjo arrihet né rradhé té paré népérmjet njé
edukimi me frymén kombétare, me njé qéndrim
realist ndaj vlerave dhe tradités. Q& né vitin 1915,
né Sofje, Mid'hat Frashéri shkruante se ”e ardh-
mja e njé kombi varet mbi dy gjéra: mbi vlerén
morale dhe mbi numrin e tij” dhe mé tej vazhdon:
“Mosdija e historisé soné, harrimi né té cilat gjen-
demi pér gjyshérit dhe stégjyshérit tané, moskuj-
desja e arsimit kombétar, gjithé kéto na kané béré
gé té mos njohim veten” (5).

Nga ana tjetér, krijimi i njé sistemi té qén-
drueshém rregullash morale gé fillon e zbatohet
qé né shkollé nuk mund té kuptohet pa veprimin e
fuqisé shtrénguese ndaj atyre qé i shkelin ato. Duke
kaluar nga njé shoqgéri e mbyllur, ku kjo fuqi ishte
mbizotéruese, shogéria e sotme shqiptare ndjen
alergji ndaj késaj dukurie dhe ende nuk arrin té
dallojé qarté fuqiné dénuese fé ligjshme nga ajo
e paligjshmja.(6) Shkolla éshté njé nga vatrat ku
duhet té béhet nje edukim i tillé.

Edukimi me njé shoqgéri demokratike nuk
mund té kuptohet pa njé konceptim té ri té ma-

rrédhénieve pedagog-student. Kjo do té thoté njé
lidhje mé e natyrshme e marrédhenies autori-
tare me até bashképunuese e dialoguese. Pér kété
pedagogu duhet té formohet jo vetém nga ana
profesionale, por edhe pedagogjike. Ai duhet
té praktikojé forma té reja qé ngjallin dashuriné
pér dijen e té vértetén, duke e paré studentin si
“aktor - zotérues i dijes” (7) dhe jo thjesht si
njé marrés njohurish. Njé student qé nuk sheh
dobiné e asaj qé¢ méson, qé nuk e merr me
kénagési até ¢far bén nuk mund té jeté njé ele-
ment dinamik né shoqéri, pasi nuk mund té keté
jeté intelektuale pa pasion dhe pérkushtim
ndaj asaj qé kryen.

Njé dukuri tjetér éshté dhe ményra se si kon-
ceptohet zénia e kohés sé liré. Kjo e fundit po orien-
tohet kryesisht drejt anés zbavitése (kafe, lojra
fati, internet) ndaj kérkohet njé organizim mé i
madh veprimtarish shkollore dhe jashtéshkollore pér
t'i térhequr studentét né veprimtari ku té edu-
kohet ndjenja e sé¢ bukurés, e s¢ dobishmes dhe
e zhvillimit t& ploté t& personalitetit né marré-
dhénie me té tjerét.

Njé shogéri gé ndryshon né ményré té vrull-
shme ku véllimi i njohjes éshté i pamatg, sfidohet
vetém duke mésuar si duhet mésuar me géllim qé
edukata shkollore e punés té vlejé pér té mésu-
arit gjaté gjithé jetés, ndaj ményrat e té mésu-
arit duhet t&é nxisin larminé e kéndvéshtrimeve qé
t'i aftésojné studentét pér t'i studjuar dukurité
né ményré té shumanshme e kritike me géllim
pérmirésimin e tyre.

3. PERSPEKTIVA

Vecori e edukimit me njé qytetari demokra-
tike né Shqipéri éshté krijimi i bazave njohése e
formuese té kétij lloj edukimi.

Pér keété kérkohet qé pérgatitja profesio-
nale e pedagogéve té mos kufizohet vetém né
pérditésimin e dijes, por dhe né gjetjen e atyre
praktikave pedagogjike qé nxisin dhe lehtésojné
marrjen e dijes si dhe rrisin aftésiné e zbatimit
praktik té saj.

Ky ndryshim nuk mund té realizohet pa njé
konceptim mé té gjéré té vendit qé duhet té zejé
kultura e pérgjithshme né jetén profesionale si pjesé

